Տեղեկանք

նպատակահարմարության

 Անկախ պետությունների համագործակցության անդամ պետությունների ազգային տնտեսվարող սուբյեկտների համախմբված ֆինանսական հաշվետվողականության մասին                  
hամաձայնագրի վերաբերյալ

Անկախ պետությունների համագործակցության անդամ պետությունների ազգային տնտեսվարող սուբյեկտների համախմբված ֆինանսական հաշվետվողականության մասին համաձայնագիրը նախատեսվում է կնքել 5 տարի ժամկետով՝ հետագայում երկարաձգելու հնարավորությամբ, ԱՊՀ մասնակից պետությունների միջև:


Համաձայնագիրն իր բնույթով միտված է հաշվապահական հաշվառման և աուդիտի ոլորտներում ԱՊՀ անդամ պետությունների ազգային տնտեսվարող սուբյեկտների գործունեության վերաբերյալ ֆինանսական տեղեկատվության համադրելիության և թափանցիկության ապահովմանը, ինչն էլ կարող է խթան հանդիսանալ տնտեսական և ներդրումային ոլորտներում արդյունավետ համագործակցության համար, որը տնտեսական ինտեգրացիայի անհրաժեշտ բաղադրիչն է կազմում և նպաստում է ԱՊՀ անդամ պետությունների միջև առևտրատնտեսական և ներդրումային կապերի զարգացմանը:
Սույն hամաձայնագիրը սահմանում է նաև հաշվապահական հաշվառման և աուդիտի ոլորտներում գործողությունների համակարգման, ազգային տնտեսվարող սուբյեկտների կողմից համախմբված ֆինանսական հաշվետվությունների կազմմանը ներկայացվող ելակետային պահանջների, ինչպես նաև ֆինանսական շուկաների գործունեության պայմանների բարելավման քաղաքականության միասնական մոտեցումները և ուղղությունները:
ՀՀ ֆինանսների նախարարությունը համաձայնագրի նախագծի վերաբերյալ բազմիցս հայտնել է իր դիրքորոշումը՝ միևնույն ժամանակ կարևորելով ՀՀ արդարադատության նախարարության և ՀՀ արտաքին գործերի նախարարության կարծիքը:    
Ելնելով վերոգրյալից՝ Հայաստանի Հանրապետության կողմից կատարված առաջարկություններն ի նկատի ունենալու դեպքում, գտնում ենք նպատակահարմար սույն համաձայնագրի կնքումը: 
